
Suba su ne, Asan dafay taxaw ci buntu kér xaritam Maryetu Gay.

Dafa koy woo, fiu and dem ekool. Waaye tey moom, Maryetu
wuyuwul. Asan jaaxle lool, daldi dugg ci kér gi. Ca saa sa rekk, mu
xam lu tax Maryetu déggu ko bi mu koy woo. Ngelaw lu am doole, moo
dajji seen néeg yi ci kér gi.Tabax yi, itam danoo daanu. Kér gi bari lool
ay yaqu-yaqu. Njaboot gi yépp dajaloo ci étt bi, jaaxle, di xool yaqu-
yaqu yi. Céy bii nattu !




Asan wax ko Musaa, xaritam bi mu dajeel. Ci noonu, Maryetu Gay

wone yaqu-yaqu yi ngelaw li def ci kér gi. Asan yokk ci ne : « Yaakaar
naa ni, yaqu-yaqu yii rekk, la taw bi def. »

Maryetu xécc loxo ba, tontu ko ne : « Néwal xool ci wallu cammoofiu
kér gi. Gis nga batimaa bi, dafa xar ci kaw ba ci suuf. Genn wallu kér
gi mu ngi waagj a daanu. Sama baay nee na dafuy daaneel batimaa bi
yépp tabaxaat beneen.

Asan laaj ko : « Fan ngeen fanaan démb, yaw ak seen waa kér ?

Lu tax néwoo fanaan sunu kér ? »




Man, ménuma fRéw, loolu la ko Maryetu Gay tontu. Guddi gi yépp,

dafioo fanaane nacc ndox mi ci biir néeg yi.

Ca noonu, Asan ne ko, dinaa néw dimbali leen saa su ngeen tambalee
tabax seen kér. Boroom dékk bi woo kilifa dékk bi yépp ngir wax leen
nattu bi dal ci kaw waa Ngayeen . Fokk Aépp booloo and dimbali leen.
Kureelu dékk bi japp ni ca éllég sa rekk, dinanu tambali liggeey bi.
Fajar teel, waa dékk ba yépp daje Ngayeen, ngir tabaxal leen kér gu
bees. Ca mboolo ma, am na ci ioo xam ni masufioo téye ci seen loxo
ab turel. Waaye terewul, Aioom Répp, féw nanu ca kér ga japp ci

liggeey bi.




Tabaxkat yi, tambali di rédd fi fiuy samp kér gu bees gi. Ca noonu, fiu

tambalee gas fondaman bi. Nay jang liggeey bi, di waajal fu fiuy def
moéol yi.

Xale yi di indi méol yi, jigeen fi di indi ndox mi.

Isaa, njiitu tabaxkat yi, moo jiite liggeey bi.

Mbooloo mépp a tambali di liggeey.

Ca noona, fu tambalee gas fondaman bi.

Isaa, wax baayu Asan ne : « Balaa jant bi di fenk, dinanu jeexal

fondaman bi. »




Ba waxtu af jotee, fiu séddale afi yi, mbooloo mi xéewlu. Ba fiu noppee

an, dallu tuuti, balaa fico tambaliwaat liggeey bi.

Kér gi du nekk ay sakket,waaye ay méoli simon lay doon, fiu xaddee
ko ay arduwaas. Kér gi leegi dina am juroomi néeg. Xale bu nekk, dina
am néegu boppam. Abdu wax baayam, néegam na dend ak néegu
yéndukaay bi. Loolu dina tax, su guddi jotee, dina mén a jang ay
lesonam ci lampu gaas bi. Lamp boobu moo gén a leer lampu petorol
bi. Ca suba sa, njiitu tabaxkat yi tallal palanu kér gi, liggeey bi

daldi tambaliwaat.




Palan bi rafet na lool, ba kilifa yépp and ci. Kér gu bees gi, dina am

juroomi néeg ak salon bu yaatu. Xale bu nekk, dina am néegu boppam.
Waajur yi itam, dafiuy am néeg bu yaatu bu and ak aw wanag. Kér gi
itam, dina am gaanuwaayu biti. Dina am étt bu yaatu, ci kanam ak ci
ginnaaw.

Liggeey bi, bu aggee dina dégér lool ba ngelaw du ko ménal dara.

Aysatu mi fi dékk, xam-xamam a ngi macci ci rédd palan. Looloo tax

moo defar palan bi jappalee ko waa Ngayeen.



Aysatu ségg ci palan bi, xool ko lu yagg, daldi siggi xool liggeey bi fiu

def. Bég na lool ci li fiu jot a liggeey. Tabax bi mu ngi j6g ndank-ndank.
Leegi, fiu yegg ci taxawaay bi mu war a am. Leegi nii, war nafiu waajal
bunt yi ak seen i kaadar ak itam palanteer yi ak seen i kaadar.

Maam Gaya laaj Isaa : « Ndax mén nafiu taxawal bant yiy téye
xadd bi? » Isaa tontu ko : « Déedeet, tey moom, ménufiu xadd

kér gi. Faww Au xaar ba siman bi wow, xaar itam ba tabax bi dégér.

Loolu nag, dafa laaj diiru benn ayu-bés. »




Magu Isaa ju jigeen ji moom, dafa bégg néegam dend ak néegu

yaayam. Su ko defee, su guddi jotee, dootul ragal.

Ba takkusaan jotee, Isaa ne leen nanu bayyi ba suba, teg ci gérém
Aépp ci turu boroom kér gi : « Jar a ngeen jéf ! Leegi, demleen ngeen
noppalu ndax béccég bi metti woon na lool. Bu soobee Yalla, suba
teel nu tambaliwaat liggeey bi. »

Astu mi leen doon déglu, laaj leen : « Leegi, balaa boobu, nun fan
lanuy dékk ? » Mu tontu ko : « Balaa jant di so, dinanu leen defaral

fu ngeen fanaan. Du mel ni fa ngeen dékkoon, waaye di ngeen fa mén

a nekkandi. »




Astu teg ca ne : « Waaye foofu nu mu war a mel ? » Ca la ko benn

mason tontu, ne ko : « Dina mel ni néegu fiax. Wante li wér tabax
bi du nekk ban, du nekk simon. Sakket lay nekk, te defar bi dina
gaaw lool. »

Ba jant bi di waaj a so, Isaa taxawal liggeeyu kér gu bees gi, jublu ci
liggeeyu mbaar mi.

Ca saa sa, fiu daldi koy defar, fu teg ci defar lafiu koy xadde. Ngir
bar sedd bi sonal leen, fiu wérale mbaar mi ak ay basan.

Sant Yalla bu baax, xaar bi du yagg ci waa Ngayeen. Leegi fiu sanc

seen kér gu bees gi.




Maryetu Gay daldi bég lool te kér ga noppeegul.

Boroom dékk bi woo na népp, wax leen ni : « Lii Au def bunu ko
bayyeeti mukk. Lu baax la, jappalanteleen, lii mooy jéf ju rafet.
Su kenn jaaxlee walla mu am nattu ci dékk bi, Aiépp nanu booloo
jappale ko. Su fiu ko defee, dina baax ci fiépp. Ay nit su fiu dékkee

dafiuy and nekk wenn say. Deeleen di xaccandoo, di déorandoo.

Su ko defee, dinafiu am doole ndax mbooloo mooy doole. »




Laaj yi

Ban nattu moo dal waa Ngayeen ?

Lan la Abdu yég ci yaramam ba mu gisee

kér Aioom Maryetu ?
Ndax waa Ngayeen nelaw nafiu ba yandoor ?
Mbaa waa dékk ba yépp génn nanu dimbale leen ?

Naka ngeen gise ndimbal la ?




Caay-caayu golo




Caay-caayu golo

Benn bés, ag golo dafa nekk moom rekk ci ab dun. Mu wéet lool waaye
mu ngi séen all bu naat, rafet lool. Tefes gi yaatu na te bari ay meffieef.
Mefeef yi, neex nanu lool te saf sapp ak suukér.

Su ko neexoon, mu jall bu gaaw ca all bu naat booba muy séen.
Su doon jéggi dun bi, ndox mi du weesu ay wéomam. Wante, ku ne
xam na ne golo hemewul ndox.

Ca noona, mu séen ag xodd guy waaj a naaw di dem ca all bu naat ba.
Mu ne ko : « Eey ! xodd gu rafet kaar, am nga kattan te woyof nga.
Xam naa ni dina yomb lool ci yaw nga yébbaale ma ca all bu naat bale.

Soo ko defee, xam naa doo ko réccu. »




Xodd daldi taxaw, xalaat tuuti, xoolaat xelam, soog a nangu.

Ca saa sa, golo ga daldi yéeg ca kaw xodd ga mu jallale ko te amu ci
benn jafe-jafe.

Waaye bala moo wacc ci suuf, golo, saay-saay bi, laaj xodd gi :
« Mbaa yaa may delloosi ? »

Xodd gi tawwi loos wi, yéngal ko ci ndeyjoor ak cammon. Loolu daal
mooy tekki déedeet.

Ca saa sa, golo gu saay-saay gi mer. Ca la ni saax ci dungi xodd gi,
suqgi ko ba mu set wecc. Mu ne ko : « Leegi nag doo fi mas a joge te

say dunq saxul. » Golo gu saay-saay gi ni ko jekku naa la. Mu tambale

pakkarii ci tefes gi.




Golo bég lool, téb dal ci ag garabu mango, tambale lekk ci mefifieef yi.

Mu téb dalaat ci genn garabu banaana, mefifieef bu mu sopp lool.
Mu tambalewaat di lekk. Amatul jamm bi mu gisee banaana yi.
Mu nekk ci di lekk, di lekk, ba xolam sedd. Mu bayyi banaana yi,
ni cépp ci geneen garabu soraas. Waaye boobu nag soriwu ci. Booba
xaw na suur, te boobu menneef du xaritam lool.

Saay-saay bi mu doon, mu tambalee witt di sanni ci suuf. Ba biir ba
feesee rekk, Golo tambali di yaq. Mu ngay fecc di bajantu, bég lool.
Xodd gi mu sugi, mu ngi ne dupn, nekk ci melokaan wu doyadi. Xolam

jeex lool, ci noonu, mu dem kalaame ko, Buur Jasig.




Buur bi déglu ko ba mu noppi. Buur bi xam ni, li golo saay-saay bi def,

Aaaw na lool. Ca noona, Buur Jasig mer lool. Ak tank yu gatt ya,
mu xélu, fekk golo fa mu nekk di lekk. Mu taxaw ci suufu garab gi,
yuuxu ko dal ne ko : « Nakk ngor ! Baadoolo ! Defal nafiu la lu baax,
nga faye lu bon. Waaye dinafiu la teg ay daan yu metti soo

bayyiwul li ngay def. Leegi sax, jél naa dogal ni, bala jant di so, sama

njaboot gi dinafiu la warax. Bu neexee Yalla, doo gisati jant bi. »

Bi golo saay-saay bi déggee kaddu yooyu, mu xaqataay, teg ci ne ko :

« Man, nga lekk ma ? Xam naa ni xodd moo la wax man rekk maa néw
ci dun bi. Moo tax nga foog ni, mén nga maa daan ci lu yomb.
Boo jappee loolu, nax nga sa bopp. Samay fioh ak samay xarit,
sooriwuiu ma. Ay junniy junni ci ioom, Aéw nanu and ak man. Boo
ma béggee song, toroxal ma, dinafiu ma jappale ! Demal ci tefes gi.

Soo seetloo, dinga gis sunu mandarga tank yi, soo ménee, wanfiil

mandarga yooyu. Dinga xam fiaata golo fioo Aéw ci dun bi. »




Ca noona, Buur Jasig dem ci tefes gi, xool ci wall yépp. Mu gis ni man-

darga tanki golo yi fiu ngi fépp ci tefes gi. Mu japp ni war na
jammaarloo ak noon yu bari. Waaye ba tey, taxul mu bayyi li mu japp.
Mu woo njabootam gépp, bayyiwul kenn : jigeen, géor, xale, mag,
kenn desul.

Ca saa sa, foo tollu, séen ay jasig, nu joge ci wall wu ne ci dun bi.
Ci naaxu jasig yi, am na yu tuuti, yu mag ak itam yu réy te bari doole.
Golo saay-saay bi, mu ngi ci kaw garab gi, di leen séen fiuy néw.

Bi fiu jegesee, Golo gi daldi wax Buuru jasig yi : « Nii rekk ooy sa

njaboot ! Nii rekk nga am ngir jammaarloo ak sama jambaar yi ? »




Golo yokk ca ne : « Buuru jasig yu mag yi, fiu ngi koy woowe Longo,

di kilifa ci jépp jasig. Longo moomu, mooy jiite ci tefes yépp.
Njabootam gi, kenn ménu leen a xayma. Te yaw mii, sa njaboot ay
téemeer kese lanu. »

Ca noona, Buur Jasig téb ne ko : « Téemeer, wannal ! Dinga xam ni,
dinga jél sa ponkali jasig yépp te doo feesal sama benn gox.

Golo ne ko : « Loolu nga foog! Baax na ! Leegi tallalal sa njaboot gi

yépp fi ma nekk ci garab gii ba ci garab gee ngay séen. Bu ko defee,

dinaa leen mén a wann benn benn.

Dinaa la xamal su sa jasig yi génee bari jasig yu mag yu Longo ya.

Loolu bu amee, dinaa wax fu nekk ne xeex bi jeex na te Longo matul

njiit ci sa kanam. »

Ca noona, jasig wax njabootam fiu toppalante benn benn. Foo tollu

di séen seen ginnaaw yu weex ya te xaw a déomu taal. Golo, saay-saay

bi, ne cépp ci suuf, joge ca garab ga mu yéegoon. Mu ni dafay tambalee

wanni jasig yi.

Ca noona, mu ni cépp ci genn ginnaawu jasig, ni : « Benn. ».

Mu tébaat dal ci geneen, ni ; « Naar.» Tébati dal ci geneen, ni :

«Nett.» Noonu la ko jappe ba yegg ca weneen wall wa.




Golo saay-saay bi, noonu la def. Fexe na ba jasig yi toppalante jenn

jenn, joge ca tefes ga wutali dun ba mu jége woon. Bi mu tegee
tankam ci jasig ju muijj ji, jéggi na ndox mi yépp te tooyul. Mu ne cépp
dal ci weneen wall wa. tambaliwaat di pakkarfi.

Golo dolli ci di Aaawal jasig yi. Mu ngay cépp-céppi boole ci di leen
mbéllee. Jasig door a xam ne golo gi dafa leen a nax. Dafa daldi daw

bu gaaw lagatu. Ndeysaan ! Xodd gi, bés boobu, njabootu jasig

mujjuiu koo fayul.




Lii moo waral, jamono jii, balaa kenn di def lu baax di ko seetaat. Dafa

mel ne, koo lebal lu baax, mu fay la lu bon. Xoolal xodd gi, teranga ji
mu ji Golo ak fi mu mujjee ak moom. Leegi daal, adduna bii, doy na
waar. Sooy def daal, defal rekk ngir Yalla. Buur Jasig, jéf na jéf ju
rafet. Njabootam itam, def nafiu lu rafet. Waaye, ki fiu ko séqal, dafa

saay-saay, te xel mi iaw lool. Terewul, Buur jasig ne ay njabootam ak

ay nofiam, lii, bu mu leen tere def lu baax. Gore ak baax, alalu Yalla la.




Laaj yi
1 Lan moo tax buuru jasig yi foog ne ay golo yu bari
no nekk ci tefes gi ?
2 Nan la golo gi def ba récc jasig yi ?

3 Lutax fiu ni golo gi dafa fiakk ngor ak kéllare ?

4  Ndax def lu baax, dafiu cee war a xaar fiu fay la ?







Weér-gu-yaram

Ekool, béreb la buy yeete te bari ay njarifi ndax njeexital bi mu am.
Njarin laa ngi ca lafiu fay jangale. Njang maa ngi jém ci dundu askan wi,
jur gi, gancax gi, ak fioom seen. Lu jém ci wér-gu-yaram, ci la bokk.
Bés bu nekk, daruy fattali walla di xamle njarifiu wér ak taxawaay
bi nu war a am. Jangalekat bi ne : « Nit bu yeewoo, dafa war a
toppatoo yaramam ak béreb ba mu nekk. Kenn warul di set cetug
ganaar: set ci biti, tilim ci biir. Cet, dafa yaatu, danga war a raxas say
loxo saa soo génnee ba fiibbisi walla boo génnee ci wanag. Loolu moo
tax, ci ekool bi, Aiu ngi am ay raxasukayi loxo, rawatina ci bunti
wanag yi. Su nu génnee ci wanag, walla nuy waaj a lekk, danoo war a
raxas sunuy loxo ba mu set. Lii, ku ci sax, mén ngaa mucc ci feebar

yu bari. »

Cet, yemul rekk ci raxas ay loxo walla setal saw yaram. Li nuy lekk ak

a naan itam danu ko war a seetlu bu baax. Bés bu nekk, danuy togg
an ca ekool ba. Géor ak jigeen dafiu fay jaay fiam. Waaye Direktéer
dafay faral di seet ndax am nafiu kayitu kér serwisdisen balaa muy
nangu Au fay jaay. Nam ya fuy jaay, dafiu koy teg fu kawe, ub leen
ba wen yi dufiu ci dugg. Direktéer, dina faral di génn ngir xool ndax
njaay mi jaar na yoon. Moom ak jangalekat yu géor yi ak yu jigeen yi,
dafiuy nemmeeku siwo yi Auy naane. Dufiu jog ci di nu yee ci musiba
yi mén a nekk ci Aiam, rawatina iamu mbedd. Direktéer nettali nanu la

daloon Xalifa ak Nafi. Xalifa dafa romb ca mbedd ma benn jaaykatu

nebbe, mu jénd ca, biir ba di daw.




Nafi, ba mu jéndee befie ca mbedd ma lekk ko, am woccu la ca jélee.

Bu doktoor bi yeexoon a fiéw rekk, musiba am. Looloo tax ba cet
moom du mas a doy, te ku nekk war nga ci bey sa waar, bey ca waaru
neneen. Bés bu nekk, muy gdor di jigeen, war nafiu setal ekool bi ak
li ko wér. Loolu bokk na ci li tax fiu jagleel ekool bi ayu-bésu Iémm, at
mu nekk. Ci diiru ayu-bés boobu, dongo yi ak seen i waajur dafiuy
amal ay set-setal ci ekool yi ba fiu set wecc. Nii dafiuy indaale ay peel,
nii ay bale, Aeneen ay gasukaay, ak fioom seen. Bu fiu dajalee mbalit
mépp, daiu koy teg ci sareet tuuri ko. Ca buntu kalaas bu nekk, teg
nafu fa defukaayu mbalit bu am kubeer ba du tas. Kalaas bu nekk,
tann nafiu genn géor ak jenn jigeen yu leen di taxawal ca kureel giy

saytu cet gi. Na bokk ca kureel googu, fiu ngi leen di xammee ak seen

mbaxana yu mboq ya fiuy sol.




Na kureel gay saytu cet di doxale, lafiuy waxtane ci kér yi. La fu

namm ci seen liggeey, mooy askan wi roy ci ioom, ba tax boroom dékk
woote ndaje. Sant na yéglekat bi mu jottali ko waa dékk bi. Woote bi
mu ngi jém ci mbootayu jigeen fi, yu géor i ak yu xale yi. Boroom
dékk bi bégg na leen xamal jafe-jafe yi gox bi jankoonteel ci wallu cet.
Waxtaan na ci mbuus yi fees dell ci mbedd yi. Tudd na ndox yu bon yi
Auy tuur ci yoon yi ak sén yi wér dékk bi. Ba mu daaneelee kaddu, la
mbooloo mi japp bés ngir setal gox bi. Ba waxtu wa jotee, fépp a
teew : gbor, jigeen, xale walla mag, ak seen i burwet, ak i sémmin.

Balaa naaj wi di tang, fekk liggeey bi sotti na. Boroom dékk bi gérém

Aépp, xamal leen ne nu ngi jém ci njémbétum garab.




Mbooloo ma gén a sawar te naan : « Xam nanu ne lu kenn mén fiaar

a ko dag. » Mu di jigeen di géor, xam nanu lu leen war ci seen gox.
Ca noona, lafiu leen fekk ca ekool ba, ci njiital jangalekat yi. Jangale-
kat yooyu de, fu fiu tollu Au ngi nuy yee ci lu amal njarifi askan wi.
Bokk na ci njarii yooyu njémbétum garab. Jangalekat bu jigeen bi de,
yee nanu ci njariii li garab am ci nit ak kéew gi. Wax nanu ne all bi
sonn na ndax garab yu bari dee nafu, rabi all yi daw nafiu. Bokk na
ci lu indi loolu, yéngu-yénguy rébbkat yi ak yu daggkati garab yi. Mén
nanu dolli itam, beykat yiy taal all bi. Ci suiiu ekool, nu ngi jEmbét ay

garab. Looloo tax nu taxawal fa kureelu dongo guy saytu gancax gi.

Nu ngi leen di xammee ak mbaxana yu wert ya fiuy sol.




Gis nanu ne aar gancax gi wareef la ci ku nekk. Yemul rekk ci jémbét

garab. Ku ne war na am taxawaay bu rafet jém ci samm gancax gi.
Wanag yi nuy samp ci wetu kalaas yi ak teen yi, mén na jur jangoro.
Doomi jangoro yi, ngelaw li, ndox muy walangaan ak wef yi mén nanu
koo delloo ci aw fiam. Loolu bu amee, mén na jur mettitu biir walla
biir buy daw, afis. Ngir mucc ci lu ni mel, nanuy jéfandikoo wanag yi
ci ekool bi. Ca ekool ba, danu ber wanagu xale yu jigeen ya ak wanagu
xale yu géor ya. Fattewunu itam xale yi am laago. Kureel giy saytu

cet ci ekool bi dafay nemmeeku saa su nekk cet gi. Looloo tax ba kenn

ku ne di fexe ba dufiu ko teg ay daan.

Ndekete jéf ju bon ju kenn nit def, mén na lor aw askan. Ginnaaw ba
Au sunu jangalekat bi yeewee ci lu bari, lafiu tambali di amal ay ndaje.
Ndaje yooyu, li ci gén a bari, ndawal buur yiy yéngu ci cet, wér-gu-yaram,
afs., foo koy jiite. Képp ku néw rekk, dangay wone xaren gu mat sékk.
Ki Au dénk cet gi, won nanu nu fuy raxasee sunuy loxo ak nu fiuy aare
dencukaayu ndox. Ki yor all bi, jEmbét na garab ci sunu kanam. Ki fAu
dénk wér-gu yaram, won nanu ay nataal yu bari. Dinga ci gis xale yuy
naan ci ab déeg. Am na tamit kuy jaay ay garab ci mbedd mi. Doktoor
bi nettali nanu li daloon Baabakar ak Faatu : dafoo lankoon, bafi a

takk sanke. Moo tax balaa nawet bi di jeex, fiu tawat fioom ak seen

njaboot.




Jangoro yooyu fiu lim, war na tax nu mén a japp ne wér-gu-yaram du
mbiru kenn nit. Dafa lagj farlu, jikko ju rafet ak dimbalante. Am na ci
kureel yi émb dongo yi, yuy faral di amal ay yéngu-yénguy yeete. Ku-
reel gi Aiu tuddee « Géornamanu ekool bi », S6fi moo ko jiite. Séfi ji-
geen ju xaref te sawar la, mén lool dajale ay nit. Kureel gu siiw la
ndax liggeey bu am solo ba muy def. Waxtaan yi muy amal dafa émb
wallu cet, njang, wér-gu-yaram, afis. Dinay amal ay yéngu-yéngu yu
koy indil koppar. Kureeli dongo yi, dafay amal waxtaan, ci rajo yi ci

gox bi. Gis-gisu Séfi tax na ba sunu ekool am seex, muy ekoolu Daaru.

Népp nangu nafu ne laago Séfi gi yaqalu ko dara ci liggeeyam.




Liggeeyu fiaari ekool yooyu, tax na fiu siiw bu baax. Looloo waral kilifay

njang mi ci gox bi, tann leen ngir fiu dalal ubbite ayu-bésu njangale
mi. At mu nekk, réew mi dafay maggal ayu-bés bi fu jagleel njangale
mi. Benn pofi lanuy waxtaane ci ekool yépp. Li nu ci jublu, mooy fexe
ba askan wi gén a dugal loxoom ci njang mi. Bésu mbégte la, ci dongo
yi. Xeetu po mu nekk lanuy amal ci fan yooyu. Jangalekat yi desunu
ginnaaw. Dafuy gunge xale yi ci waaj mi. Waajuri dongo yi, dafuy

teew ci ekool yi bu nuy amal ayu-bés boobu. Njiitu ekool yi ioom, ficoy

doxal xew-xew bi ci kilifteefu ki fiu dénk njang mi ci gox ba.




Yéngu-yéngu yi ekool biy amal, daiu koy fésal ci ab surnaal. Tasukaayu

xibaar buy génn fAaari yoon ci at mi dinay bind ci xew-xew bi. Ay
dongo yu xarefi ci mbind oo ko nank. Lépp lu aju ci yéngu-yéngu ekool
bi, daiiu ko fay siiwal. Nu cay raifiee lu jém ci cet, wér-gu-yaram, kéew
gi ak taggat yaram, ans. Am na pacc bu Au jagleel [éeb ak cax.
Askanu gox bi, rafetlu na doxalin woowu. Ndongo yi ak seen waajur,
bayyi nanu xel surnaal bi, ba tax mu am njarte lool. La ciy ruus ci
koppar, dafiu koy séddale fi koy defar ak ekool bi. Ki Au dénk

koppar yi, mooy denc wallu ekool bi. Su jafe-jafe amee ci ekool bi, ca

lafuy jél ngir saafara ko.




Cet, ni mu baaxee ci wér-gu-yaram, noonu la ndox amee njarif ci nit
ki ak kéew gi. Loolu moo tax dafiu war a saytu bu baax ndox mi ak fu
Au ko mén di amee. Ndox ca teen ba lay jége, mbaa ca dex ga, afis.
Nakk ndox musiba la ci bépp mbindeef. Loolu moo tax nu war a moytu
di yag ndox. Ca ekool ba, won nafu nu ni nu koy jéfandikoo ak ni
Au koy setalee. Su nu nibbee kér ga, danu koy xamal waajur yi. Su ko
defee, dinanu mén a aar njaboot gi ci feebar yu bari. Nanu fatteliku

ne, naan ndox mu sellul mén na jur ay jangaro. Mén naiu ci lim : biir

buy metti walla buy daw. Loolu moo tax aar ndox, war na ku nekk.




Dundu nit, dafa laaj muy defaraat nekkinam, muy géor mbaa jigeen,

ku nekk am nga ci wall. Askan wi ak kéew gi, fioo bokk genn gaal gi.
Gaal googu, danu ko war a samm bu baax. Su nu ko sammee, dina
mén a teer ci jamm. Jamm jooju, ci la [épp xaj. Moo tax jamm moo gén
ci népp. Ekool masul a tayyi di nu jangal nu Auy aaree kéew gi. Sunu
wér-gu-yaram a ngi wékku ci loolu. Benn boroom xam-xam nee na :
« Fagaru moo gén faju. » Saytu cet gi, gancax gi, ndox mi, afis., ku nekk

la war. Kaddu yii, dem nafiu ba doon woy ci nun, ndax ni ko jangalekat

bi di baamtoo.




Laaj yi

Ndax am na Auy jappale jangalekat yi ak dongo yi,

ci yéngu-yéngu ekool bi ?
Ndax ekool bi am na kantin ?
Ndax ekool bi am na kureel guy saytu ay mbiram ?

Ndax soxlay jamanoy leegi ji dina yombal aar kéew gi ?







Jonante ca Mbirkilaan

At yi nu weesu, balaa ekool di t€]j, dafiuy amal ay jonante ci ekooli
réew mi yépp. Waxtu woowu dafay fekk li des ci njang mi bariwul.

Ekool bu ne, mu ngi seet nan lay waajale jonante yi. Dinanu tann elew
yi cay bokk. Benn jangalekat lafuy tann ngir mu taggat xale yooyu.
Lépp lu jonante di laaj ci jumtukaay, ekool yi daiu cay taxaw temm.
Jonante ya, muy xale yu jigeen ak xale yu géor, iépp a cay bokk. Xale
yi am laago itam, kenn fattewu leen ndax ci laiu bokk. Su ekool ubbee
rekk, xale yi tambali taggat seen bopp. Ci waajtaay woowu sax, danuy
faral di amal ay jonante ci seen biir ekool. Na ca gén a xarefi, fooy

taxawal seen ekool ca jonante yi. Ci jamano jooju la xale yiy jonante

ci wallu daw di fésal seen bopp ci kanamu askan wi.




Daaw, fukki jambaar teewaloon nafiu ekoolu Mbirkilaan ca jonante

Maabo ba. Jangalekat bi leen doon téggat, moo leen gunge. Nenn ci
waa dékk ba teewoon nafiu fa. Li waral seen teewaay mooy jappale
seen i gune ca jonante ya. Yenn waajur yi naanal nafiu leen balaa xale
yiy dem. Xale yi wone nanu fa xaref ak yar. Kenn ci ioom, Musaa, jél
na ndam la, ci wallu daw. Moo tax am na ndampaay. Nu bari ci xa-
ritam yi itam, am nafiu ndam ci yeneen xeeti po ya fa amoon. Xale yu

jigeen ya fioom it, wone nanu seen njambaar. Rafifiee nafiu ca Ami ca

wallu téb bu kawe. Xaritam Binta moom, mu nga ca tébu guddaay ba.




Ren, elew yu Mbirkilaan fioo dalal jambaari ekool ya ko wér. Waaj mi,

Au ngi ko dénk Aaari jangalekat : Sériii Moor Jéob ak Soxna Ami Juuf
Fay. Seen taxawaay ak seen farlu ci liggeey bi moo tax fiu tann leen.
Naari njangalekat yi bég nafiu lool ci li Au leen tann. Loolu tax na fu
diisoo foom Aaar ak njiitu ekool bi. Dajale nafu elew yu mag yi ngir
waxtaan ak Aioom. Diisoo nanu ci waaj mi rawatina anam yi iuy taggate
xale yi. Mbir mi jamp na ndax fukki fan ak fieent rekk a des fiu dugg
Ci jonante yi.

- Muse Fay xamle ne : bii yoon xéccoo bi dina tar lool. Fii ak fiaari fan
donn, war nanu dalal mbooloo mu takku mi Au doon dalal at yi weesu.

- Ba Pdol ni leen : mén naa dalal naari nit.

- Faatu feelu ko ne : man dinaa fat juroomi nit.




Elew yaa ngi jaayante mén a teral gan. Géor ak jigeen, fiépp a farlu

ci xew-xew bi. Dékk bi ak ekool bi fioo aaye. BEgguiiu benn rég-réq
am ci. Muse Faal jél kaddu ne : seen taxawaay bettuma. Xam naa ne
fii ci Mbirkilaan, gan du fi jaaxle. Waaye jappoon nanu ne danu leen
war a dalal ci makkaan mi Au jagleel xale yi. Laata gan iy néw, dafiu
ko war a setal. Xale yu jigeen yi daldi ni mén nanu def liggeey boobu.

Xale yu géor yi hioom féetewoo lakk mbalit ma. Ci seen mbirum lekk, kér

yi danu koy awante. Soxna, njiitu ekool bi ni man, maay jékke.




Elew yi ak seen jangalekat joxante daje ci ngoon ca bayaal ba. Bayaal ba,

ma nga féete penku, sooy dugg ca dékk ba. Foofu lafiu war a amale
jonante yi. Boroom dékk ba ni taawam mu dem xolaat bayaal ba ndax
amul lenn lu mén a gaafie.

Ci rawante jém ci daw, Muse Fay ni leen : « Fa nu ko defe woon daaw
lafiu koy defe ren. Nanu natt diggante yi, te delloo bant yi fa fiu
nekkoon. »

Aali laaj ne : « Ndax bérebu tébukaay yi, na fiiu meloon lafiu koy defaat? »
Muse Jéob tontu ko : « Déedeet ! Foofu suuf si dafa dégér. Nanu tann
beneen béreb. Sunu ko gasee ba mu xéot, nu def ci suuf ba mu fees.

Loolu dina tax ba ku téb, ci suuf su nooy ngay dal. »

Aali gis ni la Muse J6ob wax lu mén a nekk la, mu daldi ca and.




Ca saa sa, lafiu taxawal ay kureel yu ndaw. Ca kureel gu nekk, jigeen

Aa am nafiu ku leen fa nekkal. Xale yi am laago, fioom it tann nafiu ku
leen teewal. Leegi, xale bu ne xam na li mu war a def. Ku nekk indi
nga jumtukaay bi muy liggeeye. Ca la fiu song liggeey ba. Nenn di gas,
fieneen wuti suufu beefi. Na ca des di maasale. Ci diir bu gatt, defar
nanu béreb ba ba mu jekk. Jonantekat yi mén nanoo tambali di taggatu

éllég. Nanu leen wax ne : i fu rafifiee ci taggat yaram dinafiu leen

fekki. Dafiu bégg a waajal jambaari éllég yi.




Jonante yi dina am : téb bu gudd, téb bu kawe, sanni bu fuy natt

guddaay, ans. Ci loolu, xale yi dimbali naiu bu baax Muse Faal ak
Muse Fay. Danuy natt lu ku nekk am. Ami ak Daba, buum lafuy
jéfandikoo. Gis nafiu Saaliwu di jekkal ab puwaa bi fiuy sannee. Leeg-
leeg fuy jéemaat ngir gén a fional xayma bi. Waxtu taggat, moo gén
a metti ci waaju jonantekat yi. Loolu tax na ba njiit yi, di ci teel a jég.
Xale yi fAiu farlu lanu ci jéemantu yi. Fulla ak fayda lafiu wone ci

jéemantu yi. Seen mag yi néw nanu ngir gén leen a naax. Ku nekk a

bégg a jél ndam li.




Bés bi iépp doon xaar néw na. Suba teel, waa dékk bi yépp a jubal ca

béreb ba Auy amalee jonante yi. Ba kilifa yi egsee, direktéeru ekool
baa jékk a jél kaddu. Wone na mbégteem ci li xew-xew bi ame ci dékku
ekool bi mu jiite. Jaajéfal na bu baax jangalekati ekool ya fa teew
yépp. Ba mu noppee, Boroom dékk feelu ko. Dalal na gan ii, tontuwaale
direktéer. Boobu la jambaar ya ak seen col yu jekk ya, toppante ci lu
rafet, tambali di wér. Ca alluwa ya fu téye ca kaw, dinga séen turu
ekool ya bokk ca jonante ya. Ba xaley Mbirkilaan ya rombee, taccu yu

tar lafiu leen gungee. Ca lafiu leen won kilifa yi fa teew. Ba loolu weesoo,

la kilifa gi iu dénk njang mi ca gox ba ubbi jonante yi.




Juroom-fieenti waxtu yu teg fan-weeri simili jot na. Ca la Muse Fay

jél kaddu ngir biral mbooloo mi ndoortel jonante yi. Mu daldi yégle
po mu jékk mi ak turi Aa mu soxal. Ci lu gaaw, xale yooyu daje nafiu
ci kanamu Muse Faal ca fa fiuy tébee. Jéemantu bu jékk la ci tuut-
tank yi, buum gaa ngi tollu ci genn-wall meetar. Ku fiu woo turam,
mu daldi defaru, téb jéggi buum ga. Jambaar ja féll ci tuut-tank
yooyu, mu nga joge ca ekoolu Naawel. Ba tuut-tank ya noppee, xale
yu digg-déomu ya topp ca. Kawewaayu buum ga, ma nga tollu ci mee-
tar bu toftal tuuti. Xale ya, ku téb rekk, laal buum ga. Ka yore faari
raaya ya, yékkati wu xonq wa. Moo tax ca njeextal ga, Aali rekk a ko

jot a jéggi.




Taccu yu xumb moo jémmal ndam la Aali am. Ci lu gaaw, Muse Faal

joxe ndoortel jonante dawu xél yu yagg ba balu fetal ba takkee. Xale
ya jégandoo def benn dank. Ca lafiu gis Séeni, ci la yokk xélam yi, dab
na muy rawanteel. Mu daldi leen romb. Ca bés bu jékk ba, Mbirkilaan
lafiu ca gén a rannee. Ca éllég sa , jonante yi dooraat ak sanni puwaa.
Ca njeextal bés ba, Mbirkilaan moo jiitu ci juroomi ekool yi. Seen
jambaar yi, noo raw ci téb ba ak daw ya. Segere moo ci topp ak fiaari

jambaar ci wallu sanni. Joxe neexal ya moo téj jonante ya. Bi mu

guddee, elew yi baaxe nanu waa dékk ba po mu neex.




Laaj yi

1  Lan la elew yi di waajal ci bu at miy bégg a jeex ?
2  Ndax jappale naiu elewi Mbirkilaan yi ?
3 Ndax jonante yi, ci benn béreb ba lafiu koy amal at mu nekk ?

4  Ren, ban gis-gis nga am ci jonante yi ?




